
Mit́ṭen Ũṭ Ar Mạlik
Mit́din  mit́ṭen  ũṭ  ar  aćren  mạlik  hahaṅkar  jaega  sećtekin
calaḱkan  tahẽkana.  Khange  horregekin  ńuhumena.  Onate  hahaṅkar
nirjon jaegare tạmbu oṛaḱkin benaokeda. Uni mạlik do ũṭ bahrere
tolkedea ar ać do bhitrire gitićena.

Ado tinre tala ńindạyena ũṭ do ạḍi ãṭ rabaṅkedete aćren
mạlik hohoadete metadea, “Mạlik bahrere ạḍi rabaṅ ạikạuḱ kana.
Amaḱ tạmbu latarre bohoḱem ader ocoạń khan ạḍi bes hoekoḱa.
Khange uni mạlik do tạmbu bhitri bohoḱ adere metadea. Enrehõ ũṭ
aḱ thoṛagan rabaṅ hõ baṅ maraolena. Ado mạlike menkeda, “Dela am
hõ iń sãote tạmbure gitićme. Enḍekhan ar baṅ rabaṅmea.” Ũṭe
roṛ ruạṛadea, mạlik tạmbure iń do bạń sahaboḱa. Ente tạmbu
do huḍiń machagea.” Khan mạlik do ona tạmbu thoṛa lạṭu macha
jaegate  aṭet́keda.  Inạkate  tạmbure  bana  hoṛ  galasaṅkiń
jạpit́keda.

Sikhạuna: Eṭaḱko goṛoako jạruṛ kana.

